
ҚАЗАҚСТАН РЕСПУБЛИКАСЫ ПАРЛАМЕНТІ 

СЕНАТЫНЫҢ ОТЫРЫСЫ 
 

2025 жылғы 30 қазан 
 
Отырысты Қазақстан Республикасы Парламенті Сенатының Төрағасы 

М.С. ӘШІМБАЕВ жүргізді. 
 
ТӨРАҒА. Қайырлы күн, құрметті Сенат депутаттары және отырысқа қатысушылар! 

Жұмысымызды бастайық. Депутаттардың тіркеуден өтулерін сұраймын. Тіркеу режимі 
қосылсын. 

Қажетті кворум бар. Сенат отырысын ашық деп жариялаймын. 
Құрметті әріптестер, енді күн тәртібін бекітіп алайық. Күн тәртібінің жобасы 

сіздерде бар. Сұрақтарыңыз бар ма? 
 
ОРНЫНАН. Жоқ. 
 
ТӨРАҒА. Олай болса күн тәртібін дауысқа қоямын. Дауыс беру режимі қосылсын. 

Дауыс беріңіздер. 
Нәтижесін экранда көрсетіңіздер. Күн тәртібі бекітілді. 
Құрметті әріптестер, күн тәртібіндегі бірінші мәселе Қазақстан Республикасы 

Парламентінің Мәжілісі қабылдаған «Қазақстан Республикасы мен Марокко Корольдігі 
арасындағы ұстап беру туралы келісімді ратификациялау туралы» Қазақстан 
Республикасының Заңын қарау жөнінде. 

Заң бойынша баяндама жасау үшін сөз Конституциялық заңнама, сот жүйесі және 
құқық қорғау органдары комитетінің мүшесі Қадырбек Мұрат Болатұлына беріледі. 

 
ҚАДЫРБЕК М.Б. Рақмет, құрметті Мәулен Сағатханұлы. 
Құрметті әріптестер! Жаһандану және трансұлттық қылмыстың өсуі жағдайында 

қылмыстық-құқықтық саладағы халықаралық ынтымақтастық мәселелері ерекше маңызға 
ие. Еліміз шетелдік әріптестермен тиімді өзара іс-қимылды қамтамасыз ету мақсатында 
өзара құқықтық көмек көрсету, экстрадиция және сот шешімдерін орындау тәртібін 
реттейтін халықаралық шарттарды тұрақты түрде үнемі жасап келеді. Бүгін сіздердің 
қарауларыңызға «Қазақстан Республикасы мен Марокко Корольдігі арасындағы ұстап беру 
туралы келісімді ратификациялау туралы» Заң ұсынылып отыр. 

Құжат тараптардың сұрау салуы негізінде қылмыстық қудалау жүргізу немесе сот 
үкімін орындау мақсатында іздестіріліп жатқан кез келген тұлғаны ұстап беру туралы 
келісімді айқындайды.  

Келісім қылмыс жасаған адамдар үшін жазаның бұлтартпастығы қағидатын 
қамтамасыз етуге бағытталған және келесі мәселелерді реттейді: 

1) тараптардың заңнамасына сәйкес бас бостандығынан айыру мерзімі кемінде бір 
жыл немесе неғұрлым қатаң жаза көзделген қылмыстар жасаған күдіктілер мен 
айыпталушыларды қылмыстық қудалау мақсатында беру тәртібі; 

2) атап өтілген қылмыстар бойынша сот үкімін орындау мақсатында ұстап беру 
тәртібі, егер сұрау салу келіп түскен кезде өтелмеген жаза мерзімі кемінде алты айды 
құрайтын болса; 

3) ұстап беруден бас тартудың міндетті және факультативтік негіздері, атап өтетін 
болсақ, қылмыстың саяси сипаты болған, өлім жазасы көзделген немесе ұлттық заңнама 
мен халықаралық міндеттемелерге қайшы келетін жағдайлар. 

Тараптардың өз азаматтарын ұстап беруге жол берілмейді. 
Келісімді іске асыру жазбаша түрде сұрау салу негізінде жүзеге асырылады. Сұрауға 

қатысты қабылданған шешім туралы ақпаратты сұратылған тараптың орталық органы 
сұратушы тараптың уәкілетті органына дереу хабарлауы тиіс. 

Аталған құжат шеңберінде өзара іс-қимыл жасайтын орталық органдар ретінде 
Қазақстан Республикасынан Бас прокуратура, ал Марокко Корольдігінен Әділет 
министрлігі айқындалады. Сонымен қатар құжаттың орындалуына байланысты 
шығыстарды өтеу тәртібі, дауларды шешу рәсімдері және өзге де құқықтық нормалар 
көзделген. 

Заңның қабылдануы Қазақстан мен Марокко аумағында сот төрелігінен жасырынған 
адамдарды жауапкершілікке тартуға, Марокко корольдігінде Қазақстан азаматтары 
құқықтарының қорғау кепілдіктерін күшейтуге, қылмыстық сот ісін жүргізу саласындағы 
шарттық-құқықтық базаны толықтыруға және қылмыспен күрес саласындағы халықаралық 
ынтымақтастықтың тиімділігін арттыруға мүмкіндік береді. 

Аталған заң бойынша Сенаттың тұрақты комитеттерінен ескертпелер мен 
ұсыныстар келіп түскен жоқ. Заң жұмыс топтарының және комитеттің отырыстарында жан-
жақты талқыланып, қаралды. 

Құрметті әріптестер! Жоғарыда баяндалғандардың негізінде Конституциялық 
заңнама, сот жүйесі және құқық қорғау органдары комитеті «Қазақстан Республикасы мен 
Марокко Корольдігі арасындағы ұстап беру туралы келісімді ратификациялау туралы» 
Қазақстан Республикасының Заңын Қазақстан Республикасы Конституциясының 61-бабы 
4-тармағына сәйкес мақұлдауды ұсынады. 

Қолдауларыңызды сұраймын. Назарларыңызға рақмет. 
 
ТӨРАҒА. Құрметті әріптестер, заң бойынша сұрақтарыңыз бар ма? 
Сөз депутат Дүйсембинов Сұлтан Мырзабекұлына беріледі. 
 
ДҮЙСЕМБИНОВ С.М. Рақмет, Мәулен Сағатханұлы.  
Менің сұрағым Бас прокуратура өкіліне. 
Қазақстан Республикасының шетелдік серіктестермен халықаралық-құқықтық 

ынтымақтастығын белсенді түрде кеңейту аясында Марокко Корольдігімен жасалған 
экстрадиция туралы келісім ерекше қызығушылық тудырады. 

Африка құрлығы көптеген мемлекеттерден тұратыны белгілі және Қазақстан 
Республикасы осындай ынтымақтастықты басқа елдермен де дамыта алар еді. Алайда 
таңдау дәл Марокко Корольдігіне түсті. Осыған байланысты мынадай сұрақтар туындайды. 

Қазақстан Республикасы үшін Марокко Корольдігімен экстрадиция туралы келісім 
жасасудың ерекше маңыздылығы немен түсіндіріледі? 

Бұл елді басым бағыт ретінде таңдауға қандай факторлар шешуші рөл атқарды? 
Жалпы, Бас прокуратураның бағалауынша бұл келісімнің практикалық тұрғыдан 

сұранысы қаншалықты жоғары және ол Қазақстанның құқық қорғау жүйесі үшін нақты 
маңызға ие бола ма? Рақмет. 

 
ТӨРАҒА. Бас Прокурордың орынбасары Қойгелдиев Ғалымжан Мәмбетұлы, жауап 

беріңіз. 
 
ҚОЙГЕЛДИЕВ Ғ.М. Сұрағыңызға рақмет.  
Осы уақытқа дейін екі тарап арасында экстрадицияға қатысты сұрау салулар болған 

жоқ. Бұл келісімшарт алдын алу сипатына ие. Сонымен қатар біз негізінен сұрау салудың 
санына емес, ол мемлекеттің стратегиялық тұрғыдан маңызына қараймыз. Өздеріңізге 
мәлім, Марокко мемлекеті – Африка мен Еуропаны Гибралтар бұғазы арқылы қосатын 
мемлекет. Бұл мемлекет бізді сол жағынан қызықтырады.  

 
ТӨРАҒА. Сөз депутат Шиповских Геннадий Геннадиевичке беріледі. 
 
ШИПОВСКИХ Г.Г. Рақмет, құрметті Мәулен Сағатханұлы. 
Менің сұрағым Бас прокуратураның өкіліне. 
Халықаралық тәжірибеде саяси қылмыстар туралы ереже ең даулы мәселелердің бірі 

болып табылады. Ол баршамызға белгілі. Мұндай жағдайлар бірқатар Еуропа 
мемлекеттерінде де кездескен болатын. Мәселен, бір мемлекет бұл іс-әрекетті терроризм 
ретінде қарастырса, екінші мемлекет ондай іс-әрекетті сөз бостандығымен байланыстырып, 
тіпті саяси қызмет ретінде қорғаған болатын. 

Қазір қарастырып отырған Марокко Корольдігімен жасалған халықаралық келісімде 
де саяси қылмыстарға қатысты ереже ерекше көзделген. Атап айтқанда, келісімнің 3-
бабында ұстап беруден бас тартудың міндетті негіздері айқындалған. Осыған орай бірқатар 
сұрақтар бар.  

Бірінші. Біздің құзыретті органдар Марокко тарапынан ұстап беру туралы сұрау 
түскен жағдайда қылмыстың саяси сипатының бар-жоғын қалай анықтайсыз?  

Екінші. Егер дәл солай сұрау салынған жағдайда адамның іс-әрекетінде бір мезгілде 
бір жағынан саяси, екінші жағынан қылмыстық жауапкершілік болса сіздер оны қандай 
критерийлер арқылы айқындайсыздар және ол жерде бір мезетте болған жағдайда өзара іс-
қимыл рәсімдері қалай қолданылатын болады? Рақмет.  

 
ТӨРАҒА. Ғалымжан Мәмбетұлы, жауап беріңіз. 

ҚОЙГЕЛДИЕВ Ғ.М. Геннадий Геннадиевич, бұл жағдайда экстрадициялауды шешу 
мәселесінде біз ішкі заңнамамен жұмыс істейміз. Егер экстрадициялық қамауға алынған 
адамнан осындай уәж түссе, біз оны тексеруге міндеттіміз. Тексеру барысында біз Біріккен 
Ұлттар Ұйымының Адам құқықтары жөніндегі комитеті сияқты беделді халықаралық 
ұйымдардың ұсыныстарын басшылыққа ала отырып, шешім қабылдаймыз. 

 
ТӨРАҒА. Басқа сұрақтар жоқ. 
Рақмет, Мұрат Болатұлы. Орныңызға отырыңыз. 
Құрметті әріптестер, енді заңды талқылауға көшейік. 
Сөз депутат Больгерт Евгений Андреевичке беріледі. 
 
БОЛЬГЕРТ Е.А. Рақмет, құрметті Мәулен Сағатханұлы. 
Құрметті депутаттар! Соглашение об экстрадиции – это ключевой элемент 

международного сотрудничества, играющий важную роль в поддержании правопорядка, 
защите прав человека и эффективной борьбе с преступностью. 

Представленный вашему вниманию Закон «О ратификации Соглашения между 
Республикой Казахстан и Королевством Марокко о выдаче» создает необходимую 
правовую основу для сотрудничества двух государств в сфере борьбы с преступностью. Он 
призван регулировать отношения по вопросам выдачи лиц, разыскиваемых для уголовного 
преследования или приведения в исполнение вступившего в законную силу приговора суда. 

Соглашение четко определяет: 
условия выдачи и основания для отказа; 
порядок предварительного ареста, транзита и отсрочки выдачи; 
порядок взаимодействия уполномоченных государственных органов. 
Этот документ обеспечивает защиту прав наших граждан в Королевстве Марокко и 

расширяет договорно-правовую базу Казахстана в сфере уголовного судопроизводства. 
Соглашение позволит Казахстану и Марокко более эффективно координировать 

усилия в борьбе с преступностью и укрепит двустороннее сотрудничество в области 
выдачи. Подписание соглашения с Марокко продолжает последовательную политику 
Казахстана по развитию международно-правового сотрудничества. На сегодня Казахстан 
уже имеет более 20 аналогичных двусторонних соглашений с такими государствами, как 
Испания, Италия, Турция, Китай, Индия и другие. 

Кроме того, заключение соглашения положительно скажется на эффективном 
сотрудничестве между Казахстаном и Марокко в других сферах, что важно, учитывая 
установленные еще в мае 1992 года дипломатические отношения. 

В соответствии с Законом «О международных договорах Республики Казахстан» 
данное соглашение подлежит ратификации, так как его предметом являются права и 
свободы человека и гражданина. 

Учитывая изложенное, прошу вас, уважаемые коллеги, поддержать принятие 
данного закона. 

Благодарю за внимание.  
 
ТӨРАҒА. Рақмет. 

Талқылауға қатысатын басқа депутаттар жоқ. Енді заң бойынша шешім қабылдайық. 
«Қазақстан Республикасы мен Марокко Корольдігі арасындағы ұстап беру туралы 

келісімді ратификациялау туралы» Қазақстан Республикасының Заңын мақұлдау жөніндегі 
Сенат қаулысын дауысқа қоямын. Дауыс беру режимі қосылсын. Дауыс беріңіздер. 

Нәтижесін экранда көрсетіңіздер. Заң мақұлданды. 
Құрметті әріптестер, күн тәртібіндегі келесі мәселе Қазақстан Республикасы 

Парламентінің Мәжілісі қабылдаған «Қазақстан Республикасы мен Марокко Корольдігі 
арасындағы сотталған адамдарды беру туралы келісімді ратификациялау туралы» 
Қазақстан Республикасының Заңын қарау жөнінде. 

Заң бойынша баяндама жасау үшін сөз Конституциялық заңнама, сот жүйесі және 
құқық қорғау органдары комитетінің төрағасы Бекназаров Нұрлан Құдиярұлына беріледі. 

 
БЕКНАЗАРОВ Н.Қ. Рақмет, құрметті Мәулен Сағатханұлы. 
Құрметті әріптестер, отырысқа қатысушылар! Сіздердің назарларыңызға «Қазақстан 

Республикасы мен Марокко Корольдігі арасындағы сотталған адамдарды беру туралы 
келісімді ратификациялау туралы» Заң ұсынылады.  

Заңның негізгі мақсаты – сотталған адамдарды оңалтуға және әлеуметтік қайта 
бейімдеуге ықпал ету мақсатында жазаны өзінің азаматтығы бар елінде одан әрі өтеуі үшін 
құқықтық негіз құру.  

Мемлекетіміз үшін шетелде жүрген азаматтарды қорғау және қамқорлық жасауға 
кепілдік беру Ата Заңымызда нақты белгіленген. Осы басым бағытты жүзеге асыру 
мақсатында 2024 жылғы желтоқсан айында аталған келісімге қол қойылды. 

Еліміз қазіргі таңда 25 мемлекетпен осындай халықаралық шарттар жасаған және 
сол шарттардың негізінде соңғы бес жыл ішінде 160 Қазақстан азаматы елге қайтарылған. 

Келісім аясында тараптар адамдарды жазасын өз елінде одан әрі өтеу үшін беруге 
міндеттеледі және құзыретті органдардың өзара іс-әрекетінің тәртібі реттеліп, мемлекеттер 
арасындағы құқықтық ынтымақтастық нығаятын болады. 

Келісімде аталған адамдарды беру және беруден бас тарту негіздері айқындалған. 
Құжатқа сәйкес төмендегідей негізгі шарттар сақталған кезде жазасын өтеп жатқан адам 
берілуге жатады:  

ол үкімді орындаушы мемлекеттің азаматы болғанда және жазасын өтеу мерзімі бір 
жылдан кем болмаған жағдайда;  

бас бостандығынан айыру немесе бас бостандығынан айыруға байланысты өзге де 
шара тағайындалса; 

жаза тағайындауға себеп болған іс-әрекет екі жақтың да ұлттық заңнамасына сәйкес 
қылмыс болып саналса және олар бойынша тараптар келісімге келген жағдайда. 

Сонымен қатар: 
тараптардың қайсыбірі беруді өзінің елінің егемендігіне, қауіпсіздігіне, қоғамдық 

тәртібіне, басқа да елеулі мүдделеріне нұқсан келтіруі мүмкін немесе оның ұлттық 
заңнамасына қайшы келеді деп санаса; 

үкім шығарушы мемлекетте кез келген басқа да қылмысы үшін ол адамға қатысты 
сот ісі жүргізіліп жатса; 

сотталған азамат үкім шығарушы мемлекетте салынған айыппұлдарды, сот 
шығындарын немесе басқа да мүліктік жазаларды өтемеген болса сотталған адамды 
беруден бас тартылуы мүмкін. 

Сондай-ақ құжат сотталғандарды беру рәсімдерін, үкімдерді орындау тәртібін, әрбір 
тараппен ұлттық заңнамасына сәйкес берілген адамға қатысты рақымшылық немесе 
кешірім жасау, не жазаны жеңілдетудің басқа да шараларын қолдану мәселелерін реттейді. 

Келісімді жүзеге асыруға жауапты орталық органдар ретінде Қазақстан 
Республикасы атынан еліміздің Бас прокуратурасы, Марокко Корольдігі атынан Әділет 
министрлігі белгіленеді. 

Келісімді ратификациялау әлеуметтік-экономикалық немесе құқықтық теріс 
салдарға әкелмейді және республикалық бюджеттен қосымша шығындарды талап етпейді. 

«Қазақстан Республикасының халықаралық шарттары туралы» Заңның 11-бабы 1) 
тармақшасына сәйкес келісім адам мен азаматтың құқықтары мен бостандықтарына 
қатысты болғандықтан ратификациялауға жатады. 

Сенаттың тұрақты комитеттерінен заң бойынша ескертулер мен ұсыныстар келіп 
түскен жоқ.  

Заң жұмыс тобы мен комитет отырыстарында жан-жақты талқыланып, қаралды.  
Құрметті әріптестер! Жоғарыда баяндалғандардың негізінде Конституциялық 

заңнама, сот жүйесі және құқық қорғау органдары комитеті «Қазақстан Республикасы мен 
Марокко Корольдігі арасындағы сотталған адамдарды беру туралы келісімді 
ратификациялау туралы» Қазақстан Республикасының Заңын Қазақстан Республикасы 
Конституциясының 61-бабы 4-тармағына сәйкес мақұлдауды ұсынады. 

Қолдауларыңызды сұраймын. Назарларыңызға рақмет. 
 
ТӨРАҒА. Құрметті әріптестер, заң бойынша сұрақтарыңыз бар ма? 
Сөз депутат Жексенбай Бибигүл Нұрғалиқызына беріледі. 
 
ЖЕКСЕНБАЙ Б.Н. Рақмет, құрметті Мәулен Сағатханұлы. 
Менің сұрағым Жоғарғы Сот өкіліне. 
Марокко Корольдігінің құқықтық жүйесі аралас сипатқа ие екені белгілі, онда ислам 

құқығы элементтері кеңінен қолданылады. Осыған байланысты орын алған бірдей 
қылмыстар үшін жазаның түрі мен мерзімі Қазақстан Республикасындағы жазалау 
шараларынан айтарлықтай ерекшеленуі мүмкін. Осыған орай: 

Бірінші сұрақ. Марокко соты тағайындаған жаза Қазақстан Республикасының 
заңнамасында көзделген жаза түрлеріне сәйкес келмеген жағдайда біздің елдің соты аталған 
жазаны қандай тәртіппен бейімдейді? Қандай құқықтық тетіктер қолданылады? 

Екінші сұрақ. Мароккода сотталып, жазаны өтеу үшін Қазақстанға берілген 
Қазақстан Республикасы азаматына қатысты біздің сот бейімдеген жазаға шағым беру 
құқығы сақтала ма? Мұндай жағдайда сотқа жүгіну қандай деңгейде жүзеге асырылады? 
Рақмет. 

 
ТӨРАҒА. Сот әкімшілігі басшысының бірінші орынбасары Шаяхметов Шәкір 

Шәмілұлы, жауап беріңіз. 

ШАЯХМЕТОВ Ш.Ш. Құрметті депутат мырза, сұрағыңызға рақмет.  
Біріншіден, бірдей қылмыстар үшін жаза түрі екі елдің де кодекстерінде болу керек. 

Екіншіден, жаза мерзімі бойынша уақытша сотталғандар алты айға беріледі.  
Шағым беру құқығы туралы айтсақ, шағым беру құқығы сақталады. Бұл істерді 

жоғары деңгейдегі сот қарайды, бірақ Марокко Корольдігінің үкімін біздің елдің соттары 
қарай алмайды.  

 
ТӨРАҒА. Мысалы, Мароккода сотталған Қазақстан азаматын осында қайтарсақ, 

жоғары деңгейдегі сотқа арыз түсіріп, істі қайта қарау туралы өтініш айтса біздің соттар 
қарай ала ма?  

 
ШАЯХМЕТОВ Ш.Ш. Марокко Корольдігінде үкім шықса біздің сот қарай алмайды.  
 
ТӨРАҒА. Түсінікті.  
Сөз депутат Рүстемов Руслан Рүстемұлына беріледі. 
 
РҮСТЕМОВ Р.Р. Рақмет, құрметті Мәулен Сағатханұлы. 
Менің сұрағым Ішкі істер министрлігінің өкіліне. 
Заңға қосымша ұсынылған анықтамалық ақпарат бойынша еліміздің түзету 

мекемелерінде 1 мың 12 шетелдік жазасын өтейді, оның ішінде 965 ТМД азаматы, 47 алыс 
шетел азаматы. 

Тілдік кедергінің жоқтығын ескере отырып, ТМД елдерінің азаматтарымен қандай 
да бір байланыс орнатуға болады деп ойлаймын. Осыған орай сұрағым бар. 

Алыс шетелдерден келген сотталғандармен, әсіресе қазақ немесе орыс тілдерін 
білмейтіндермен жұмыс қалай жүзеге асырылады? Оларға құқықтары мен міндеттері қалай 
түсіндіріледі? 

Келесі сұрақ. Сіздің ведомствоңыз шет мемлекеттердің азаматтарына 
сотталғандарды беру туралы екіжақты келісімдердің ережелерін түсіндіру жұмыстарын 
жүргізіп жатыр ма? Рақмет. 

 
ТӨРАҒА. Ішкі істер министрінің орынбасары, Қылмыстық-атқару жүйесі 

комитетінің төрағасы Қайырбеков Абай Серікұлы, жауап беріңіз. 
 
ҚАЙЫРБЕКОВ А.С. Сұрағыңызға рақмет, құрметті Руслан Рүстемұлы.  
Біздің елімізде 1 мыңнан астам шетелдік азамат жазасын өтеуде. Олардың көпшілігі 

қазақ немесе орыс тілдерін біледі, өйткені олар біраз уақыттан бері Қазақстанда. Алайда 
қазақ немесе орыс тілдерін білмейтін сотталғандар да бар. Олармен ағылшын немесе басқа 
шет тілін меңгерген қылмыстық-атқару жүйесі мекемелерінің қызметкерлері жұмыс 
істейді. Егер мұндай қызметкерлер болмаса біз консулдық қызметтердің немесе 
аудармашылардың көмегіне жүгінеміз. 

Екінші сұраққа қатысты айтсақ, сотталған шетел азаматтарының өз елінде жазасын 
өтеу мүмкіндігіне құқықтары бойынша түсіндіру жұмыстарын жүргізу ішкі 

нұсқаулықтармен реттелген. Мұндай жұмыс жүргізілуде. Барлық сотталғандарға жазбаша 
және ауызша түсіндіріліп, қол қойылады. Ол сотталған азаматтардың жеке істеріне 
енгізіледі. 

 
ТӨРАҒА. Сөз депутат Өтеғұлов Арман Кәрімұлына беріледі. 
 
ӨТЕҒҰЛОВ А.К. Рақмет, құрметті Мәулен Сағатханұлы. 
Менің сұрағым Бас прокуратураның өкіліне. 
Қаралып отырған халықаралық келісім біздің азаматтарымызға жазаны өз елінде 

өтеуге мүмкіндік береді. Бұл өз кезегінде гуманизм қағидаттарына және олардың оңалуы 
мен әлеуметтік қайта бейімделуіне ықпал ететіні сөзсіз. Дегенмен келісімнің 6-бабы 6) 
тармақшасына сәйкес Мароккода сотталған біздің еліміздің азаматы өз еркімен жазбаша 
түрде өтініш бермесе Бас прокуратура оны елімізге жазасын өтеу үшін қайтара алмайды. 
Бұл әрбір азаматтың өзінің құқығы. Алайда өзі келісім бермей, басқа елде жазасын өтеуді 
қаласа Қазақстан азаматы ретінде оның елден тыс жерлерде қорғау мен қамқорлық құқығы 
қандай тетіктермен қамтамасыз етілетін болады?  

Мұндай жағдайлар жиі кездесе ме? Шетелде жазасын өтеп жүрген азаматтардың өз 
елінде жазасын өтеуден бас тартуын қалай түсінуге болады? Осы сұрақтарға жауап 
берсеңіз.  

 
ТӨРАҒА. Ғалымжан Мәмбетұлы, жауап беріңіз. 
 
ҚОЙГЕЛДИЕВ Ғ.М. Дұрыс айтасыз. Негізінен келісімде көрсетілген сотталған 

адамды өз елімізге әкелу үшін оның жеке келісімі қажет. Келісім болмаған жағдайда біз 
оны осында әкеле алмаймыз. Бізде ондай мысалдар бар. Өкінішке қарай, қазіргі уақытта 
Қазақстанның 958 азаматы жазасын шетелде өтеп жатыр. Олардың 700-ден астамы Ресей 
Федерациясында. Олардың арасында Қазақстанда жазасын өтеуге келгісі келмейтіндер де 
бар. Өйткені ол жақта олардың туыстары мен отбасы бар, сондықтан олар жазасын сол 
жақта өтегісі келеді. 

Шетелдегі азаматтарымыздың құқықтарын қорғау мәселесі Консулдық қатынастар 
туралы Вена конвенциясына және «Қазақстан Республикасының дипломатиялық қызмет 
туралы» Заңға сәйкес шетелдегі азаматтарымыздың құқығын қорғау біздің дипломаттарға 
жүктелген. 

 
ТӨРАҒА. Басқа сұрақтар жоқ. 
Рақмет, Нұрлан Құдиярұлы. Орныңызға отырыңыз. 
Енді заңды талқылауға көшейік. 
Сөз депутат Тастекеев Қайрат Құлбайұлына беріледі. 
 
ТАСТЕКЕЕВ Қ.Қ. Рақмет, Мәулен Сағатханұлы. 
Құрметті әріптестер! Марокко Корольдігі – Африка құрлығындағы Қазақстанның 

сенімді әріптестерінің бірі. 

Қазақстан мен Марокко – халықаралық аренада ортақ ұстанымдарды бөлісетін 
серіктестер. Біздің елдеріміз Біріккен Ұлттар Ұйымы, Ислам ынтымақтастығы ұйымы және 
өзге де халықаралық алаңдарда өзара қолдау білдіріп, бейбітшілік, әділет және 
халықаралық құқықтық қағидаларды берік ұстанып келеді. 

Мемлекетаралық байланыстарды нығайту ісіне екі елдің парламенттерінде құрылған 
ынтымақтастық жөніндегі достық топтары да елеулі үлес қосуда. 

Қазақстан Республикасы мен Марокко Корольдігі арасындағы достық қатынастар 
мен саяси ынтымақтастық соңғы жылдары жаңа деңгейге көтерілді. Екі ел арасындағы 
саяси диалог өзара құрметке, сенімге және ортақ мүдделерге негізделіп дамуда. 

Стратегиялық әріптестікті одан әрі нығайтуға ықпал ететін берік шарттық-құқықтық 
база да біртіндеп кеңейіп келеді. Осы бағытта оннан аса құжатқа қол қойылды, соның бірі 
Қазақстан Республикасы мен Марокко Корольдігі арасындағы сотталған адамдарды беру 
туралы келісім. 

Бұл келісім екі мемлекет арасында бас бостандығынан айыруға жаза тағайындалған 
адамдарды жазаларын одан әрі өтеу үшін бір-біріне беру мүмкіндігіне қатысты мәселелерді 
реттейді. 

Келісім 22 баптан тұрады және тараптардың өзара әрекеттесуінің барлық құқықтық 
және рәсімдік негіздерін қамтиды. Құжатта беру шарттары, беруден бас тарту негіздері, 
беру рәсімдері, сұрау салудың нысаны мен мазмұны жазылған. Бұдан бөлек аталған 
құжатта үкімнің орындалуын, үкімнің орындалуын тоқтатуды немесе өзгертуді, ақпарат 
алмасуды, сотталған адамның транзитін реттейтін нормалар көзделген. Сондай-ақ заңның 
негізгі міндеті жазасын өтеп жатқан адамдарды беру мәселелері бойынша екі мемлекеттің 
құзыретті органдарының өзара іс-қимылын регламенттеу болып табылады. 

Қарастырылып отырған келісімді ратификациялау ынтымақтастықтың құқықтық 
тұрғыдан тиімділігін арттыруға, сондай-ақ азаматтардың мүдделерін қорғауды қамтамасыз 
етуге бағытталған тағы бір маңызды құжатпен толықтыруға мүмкіндік берері сөзсіз. 

Бұл келісім Қазақстанның халықаралық құқықтағы жауапкершілігі мен 
адамгершілік ұстанымының көрінісі ғана емес, сондай-ақ оны адамгершілік 
құндылықтарды жоғары қоятын, азаматтарының тағдырына жауапкершілікпен қарайтын 
мемлекет ретінде көрсетеді. 

Жоғарыда айтылғандарды ескере отырып, әріптестерімнен осы заңды қолдауды 
сұраймын. 

Назарларыңызға рақмет. 
 
ТӨРАҒА. Талқылауға қатысатын басқа депутаттар жоқ. 
Енді заң бойынша шешім қабылдайық. 
«Қазақстан Республикасы мен Марокко Корольдігі арасындағы сотталған 

адамдарды беру туралы келісімді ратификациялау туралы» Қазақстан Республикасының 
Заңын мақұлдау жөніндегі Сенат қаулысын дауысқа қоямын. Дауыс беру режимі қосылсын. 
Дауыс беріңіздер. 

Нәтижесін экранда көрсетіңіздер. Заң мақұлданды. 
Құрметті әріптестер, күн тәртібіндегі келесі мәселе Қазақстан Республикасы 

Парламентінің Мәжілісі қабылдаған «Қазақстан Республикасы мен Марокко Корольдігі 

арасындағы қылмыстық істер бойынша өзара құқықтық көмек туралы келісімді 
ратификациялау туралы» Қазақстан Республикасының Заңын қарау жөнінде. 

Заң бойынша баяндама жасау үшін сөз Конституциялық заңнама, сот жүйесі және 
құқық қорғау органдары комитетінің мүшесі Байқадамов Наурызбай Сейтқалиұлына 
беріледі. 

 
БАЙҚАДАМОВ Н.С. Қайырлы күн, құрметті Мәулен Сағатханұлы, қадірлі 

әріптестер! Сіздердің қарауларыңызға «Қазақстан Республикасы мен Марокко Корольдігі 
арасындағы қылмыстық істер бойынша өзара құқықтық көмек туралы келісімді 
ратификациялау туралы» Қазақстан Республикасының Заңы ұсынылады. 

Келісімге 2024 жылғы 12 желтоқсанда Қазақстанның Бас Прокурорының жұмыс 
сапары барысында Рабат қаласында қол қойылды. Оны еліміздің трансұлттық қылмысқа 
қарсы күрес саласындағы, халықаралық ынтымақтастықты кеңейту жолындағы жұмыстың 
тиісті жалғасы деп сипаттауға болады. 

Заңның негізгі мақсаты – Қазақстан Республикасының Марокко Корольдігімен 
қылмыстық істер бойынша өзара құқықтық көмек арқылы қылмысқа қарсы күресте тиімді 
ынтымақтастық жасау үшін берік құқықтық негіз қалыптастыру. 

Ратификациялауға ұсынылып отырған келісім мына негізгі ережелерді қамтиды: 
1) күдіктілер мен айыпталушылардың кінәсін дәлелдеуге қажетті бірлескен 

процессуалдық әрекеттерді жүргізудің құқықтық тетіктері жасалады;  
2) келісім өзара ынтымақтастық міндеттемесін белгілейді. Құқықтық көмек тиісті 

әрекет екі елде де қылмыстық құқық бұзушылық деп танылған жағдайда ғана көрсетіледі. 
Бұл шараларды әр тараптың құзыретті органдары жүзеге асыратын болады. 

Құзыретті органдар ретінде Қазақстан Республикасынан Жоғарғы Сот (сот 
мәселелері бойынша) және Бас прокуратура (барлық басқа да сауалдар бойынша), Марокко 
Корольдігінен Әділет министрлігі болып айқындалды. 

Үшіншіден, келісім сонымен қатар құқықтық көмек көрсетуден бас тартудың 
негіздерін белгілейді. Атап айтқанда, егер сұрау салуды орындау егемендікке, қауіпсіздікке 
немесе қоғамдық тәртіпке нұқсан келтіруі мүмкін болса, ұлттық заңнамаға немесе 
халықаралық міндеттемелерге қайшы келсе құқықтық көмектен бас тартылуы мүмкін. 

Құжат сонымен қатар маңызды процедуралық кепілдіктерді ұсынады. Бастамашы 
тараптың өтініші бойынша сұрау салу мен оны орындау аясында алынған ақпараттың 
құпиялылығы қамтамасыз етіледі, яғни келісімді ратификациялау Қазақстанның 
қылмыстық істер бойынша өзара құқықтық көмек көрсету саласындағы ынтымақтастық 
географиясын кеңейтуге мүмкіндік береді. 

Бұл процесс басқа елдермен өзара сенімді нығайтады және жасырынып жүрген 
қылмыскерлерді неғұрлым тиімді іздестіруге, бірлескен сараптамалар жүргізуге және 
құзыретті органдар арасында дәлелдемелермен уақытылы алмасуға жағдай жасайды. 

Сенаттың тұрақты комитеттерінен заң бойынша ескертулер мен ұсыныстар келіп 
түскен жоқ. Заң жұмыс тобы мен комитет отырыстарында жан-жақты талқыланып, 
қаралды. 

Құрметті әріптестер! Жоғарыда баяндалғандардың негізінде Конституциялық 
заңнама, сот жүйесі және құқық қорғау органдары комитеті «Қазақстан Республикасы мен 

Марокко Корольдігі арасындағы қылмыстық істер бойынша өзара құқықтық көмек туралы 
келісімді ратификациялау туралы» Қазақстан Республикасының Заңын Қазақстан 
Республикасы Конституциясының 61-бабы 4-тармағына сәйкес мақұлдауды ұсынады. 

Қолдауларыңызды сұраймын. Назарларыңызға рақмет. 
 
ТӨРАҒА. Құрметті әріптестер, заң бойынша сұрақтарыңыз бар ма? 
Сөз депутат Есбай Амангелді Ғабдылкәрімұлына беріледі. 
 
ЕСБАЙ А.Ғ. Рақмет, құрметті Мәулен Сағатханұлы. 
Келісімнің 1-бабы 2-тармағында егер сұрау салынған қылмыс екі тараптың ұлттық 

заңнамасына сәйкес қылмыстық жазаланатын болса құқықтық көмек беріледі делінген. 
Сондай-ақ осы тармақта сұрау салынатын тарап өз қалауы бойынша сұрау салу алынған 
қылмыс оның ұлттық заңнамасына сәйкес қылмыстық құқық бұзушылық деп танылмаған 
жағдайда да құқықтық көмек көрсетуге құқылы екені анықталған. 

Осыған байланысты Бас прокуратураның өкіліне екі сұрағым бар. 
Бірінші. Бұл ережелер бір-біріне қайшы келмей ме?  
Екінші. Қылмыстық іс бойынша құқықтық көмек сұралатын адамның әрекеті 

Қылмыстық кодекске сәйкес сараланады, ал сұрау салу Қылмыстық-процестік кодексте 
белгіленген тәртіпте орындалады. 

Қазақстан біздің елде қылмыстық жазаланбайтын әрекет бойынша Мароккоға көмек 
көрсету туралы шешім қабылдауы мүмкін. Бұл жағдайда әрекетті қандай заңнамалық акті 
бойынша саралайсыздар? Сондай-ақ мұндай сұрау салуларды рәсімдік-процестік 
орындауда да сұрақтар туындатуы мүмкін? Осы мәселелерге байланысты түсініктеме беріп 
өтсеңіз. Рақмет. 

 
ТӨРАҒА. Ғалымжан Мәмбетұлы, жауап беріңіз. 
 
ҚОЙГЕЛДИЕВ Ғ.М. Біз қол қойылған және ратификацияланған келісімдерді 

толыққанды орындау үшін бар күшімізді саламыз. Орындауда қайшылықтар жоқ. Себебі 
егер қылмыстық әрекет болып сараланбаған сұрау салу келіп түссе мейлінше Қылмыстық 
кодекстегі ұқсас баптармен саралаймыз. Ал орындау мәселесі Қылмыстық-процестік 
кодекс арқылы іске асырылады. Бұл туралы келісімде жазылған, оны өзіңіз де айтып 
кеттіңіз. Осындай сұрау салуларды орындау немесе орындамау туралы шешімді біз 
қабылдаймыз.  

 
ТӨРАҒА. Сөз депутат Карплюк Сергей Алексеевичке беріледі. 
 
КАРПЛЮК С.А. Рақмет, құрметті Маулен Сағатханұлы. 
Мои вопросы адресованы заместителю Генерального Прокурора Республики 

Казахстан. 
Статья 17 соглашения между Республикой Казахстан и Королевством Марокко 

предусматривает возможность временной передачи лиц, содержащихся под стражей, для 

дачи показаний в качестве свидетелей или оказания содействия в расследованиях на 
территории другой стороны. 

Уважаемый Галымжан Мамбетович, прошу ответить на следующие вопросы. 
1. Какие конкретные процедуры и гарантии Генеральная прокуратура внедряет для 

того, чтобы не нарушались права и свободы человека?  
2. Как осуществляется контроль за исполнением этих гарантий? Кто несет 

ответственность в случае их нарушения? Рақмет.  
 
ТӨРАҒА. Жауап беріңіз. 
 
ҚОЙГЕЛДИЕВ Ғ.М. Согласно соглашению мы можем получить временную 

передачу лиц до шести месяцев, при необходимости можем продлить еще на шесть месяцев.  
Здесь мы будем исполнять в рамках нашего внутреннего законодательства. 

Контролем за этим исполнением будет заниматься Комитет уголовно-исполнительной 
системы.  

 
ТӨРАҒА. Басқа сұрақтар жоқ. 
Рақмет, Наурызбай Сейтқалиұлы. Орныңызға отырыңыз. 
Құрметті әріптестер, енді заңды талқылауға көшейік. 
Сөз депутат Асанова Жанна Бейсентайқызына беріледі. 
 
АСАНОВА Ж.Б. Рақмет, құрметті Мәулен Сағатханұлы. 
Құрметті әріптестер! Халықаралық құқықтық көмек туралы шарттар мемлекеттер 

арасындағы құқықтық ынтымақтастықты нығайту жолында маңызды рөл атқарады. 
Олардың адам құқықтарын қорғауға, халықаралық құқықтық тәртіптің дамуына және елдер 
арасындағы сенімді арттыруға ықпалы зор. 

Қылмыстық құқық саласында мұндай келісімдер қылмыстарды тергеу, 
қылмыскерлерді іздеу және ұстап беру, материалдар мен дәлелдемелерді тапсыру сияқты 
бағыттарда өзара ынтымақтастықты қамтамасыз етеді. 

Бүгін ратификацияға ұсынылып отырған Қазақстан Республикасы мен Марокко 
Корольдігі арасындағы қылмыстық істер бойынша өзара құқықтық көмек туралы келісімге 
2024 жылғы 12 желтоқсанда Рабат қаласында қол қойылған және халықаралық сипаттағы 
қылмыстық істерде ынтымақтастықтың сенімді тетігін қалыптастыруды көздейді. 

Келісім құжаттарды және дәлелдемелерді тапсыруды, куәгерлер мен сарапшыларды 
шақыруды, тінту мен тәркілеу жүргізуді, қамаудағы адамдарды уақытша беруді және өзге 
де іс жүргізу шараларын қарастырады. Әр тарап бұл іс-қимылдарды өз юрисдикциясы мен 
ұлттық заңнамасы шеңберінде жүзеге асырады. 

Келісімнің ережелеріндегі талдау көрсеткендей, бұл халықаралық құжат екі 
мемлекет арасындағы өзара құқықтық көмек көрсету саласында құқықтық негіз 
қалыптастырады және халықаралық құқықтың жалпыға танылған қағидаттарына сүйенеді. 
Келісімнің кіріспесінде тараптар халықаралық құқықтың жалпыға мойындалған 
қағидаттарын, ең алдымен егемендік теңдігі мен ішкі істерге араласпау қағидаттарын 
құрметтейтіні атап өтілген.  

Кез келген халықаралық келісімнің тиімділігі екіжақты қатынастардың жалпы 
деңгейіне тікелей байланысты. Осы тұрғыдан алғанда Қазақстан мен Марокко арасындағы 
ынтымақтастық бүгінде бірнеше бағыт бойынша қарқынды дамып келеді және зор әлеуетке 
ие. 1992 жылы дипломатиялық қатынастар орнаған сәттен бастап елдеріміздің өзара 
байланысы нығайып келеді. Қазақстанның Мароккодағы және Марокконың Қазақстандағы 
елшіліктері тұрақты диалогты қамтамасыз етіп отыр. 

Аталған келісім екі мемлекетке қылмыстық істер бойынша тікелей құқықтық өзара 
іс-қимыл жасауға мүмкіндік береді. Бұл тергеу процестерін жеделдетіп, әділ сот төрелігін 
тиімді жүзеге асыруға септігін тигізеді. 

Жоғарыда айтылғандарды ескере отырып, әріптестерімді заңды қолдауға 
шақырамын. 

Назарларыңызға рақмет. 
 
ТӨРАҒА. Рақмет.  
Талқылауға қатысатын басқа депутаттар жоқ. Енді заң бойынша шешім қабылдайық. 
«Қазақстан Республикасы мен Марокко Корольдігі арасындағы қылмыстық істер 

бойынша өзара құқықтық көмек туралы келісімді ратификациялау туралы» Қазақстан 
Республикасының Заңын мақұлдау жөніндегі Сенат қаулысын дауысқа қоямын. Дауыс беру 
режимі қосылсын. Дауыс беріңіздер. 

Нәтижесін экранда көрсетіңіздер. Заң мақұлданды. 
Құрметті әріптестер! Мақұлданған заңдар Қазақстан мен Марокко Корольдігінің 

құқық қорғау саласындағы ынтымақтастығын одан әрі дамытуды көздейді. Бұл келісімдер 
қоғам мен мемлекеттің қауіпсіздігін қамтамасыз етуге бағытталған. Келісімнің ережелері 
ұстап берудің және сотталған адамдарды берудің шарттары мен рәсімдерін реттейді. 
Сондай-ақ азаматтарға құқықтық көмек көрсету мәселелерін айқындайды. Алдағы уақытта 
осы заңдар екі елдің қылмысқа қарсы күрес жолындағы бірлескен қызметінің тиімділігін 
арттырады деп сенеміз. 

Осы мәселе бойынша шақырылған азаматтарға рақмет. Сау болыңыздар. 
Құрметті депутаттар, күн тәртібіндегі мәселелер толық қаралып болды. Енді 

депутаттық сауалдарға көшейік.  
Сөз депутат Әйткенов Ернұр Нұрмұханұлына беріледі. 
 
ӘЙТКЕНОВ Е.Н. Рақмет, құрметті Мәулен Сағатханұлы. 
Наш депутатский запрос адресован Премьер-Министру Республики Казахстан 

Бектенову. 
«Уважаемый Олжас Абаевич! За последние годы сельское хозяйство Казахстана 

демонстрирует положительную динамику: увеличиваются объемы производства, 
внедряются новые технологии, растет экспортный потенциал. Однако, несмотря на 
достигнутые результаты, остаются серьезные системные проблемы, которые требуют 
комплексного решения.  

Прежде всего это кадровый дефицит и качество подготовки специалистов. Сегодня 
в агропромышленном секторе потребность в кадрах остается высокой ‒ порядка 6,5 тысячи 
специалистов, из которых более половины высококвалифицированные. Лишь 28 процентов 

работников фермерских хозяйств имеют высшее или среднее профессиональное 
образование. 

Нехватка кадров замедляет производственные процессы, снижает 
производительность и устойчивость отрасли. 

Наиболее проблемные направления ‒ агрономия, ветеринария, агроинженерия и 
переработка продукции. 

Ситуацию усугубляют отток молодежи из села, низкая привлекательность сельских 
рабочих мест, низкие зарплаты и ограниченные возможности профессионального роста. 
Это говорит о том, что кадровая система в аграрной отрасли требует серьезного 
обновления. 

Вместе с количественным дефицитом наблюдается и разрыв между системой 
аграрного образования и запросами рынка труда. Во многих вузах и колледжах учебные 
программы отстают от современных требований, не отражают процессов цифровизации, 
автоматизации и внедрения инноваций в сельское хозяйство. Выпускники обладают 
теоретическими знаниями, но не готовы применять их в условиях реального производства. 

Одновременно отсутствует устойчивая связь между наукой, образованием и 
производством. Научные исследования редко доходят до предприятий, а бизнес слабо 
вовлечен в формирование учебных программ и подготовку кадров. Это приводит к тому, 
что инновационные решения внедряются медленно, а аграрное образование не формирует 
специалистов, готовых к технологическим вызовам. 

Не менее важен и социальный аспект. Даже подготовленные молодые специалисты 
не спешат оставаться в селе из-за неразвитой инфраструктуры, нехватки жилья и 
ограниченных возможностей карьерного роста. 

Программа «С дипломом в село» остается эффективным инструментом, но требует 
дальнейшего совершенствования. В 2024 году лишь каждый третий специалист смог 
воспользоваться льготным кредитом на жилье, а объем финансирования программы 
сократился почти на треть. При этом именно жилищная и социальная поддержка играет 
ключевую роль в закреплении кадров на селе. 

Наряду с этим отмечается недостаток сезонных работников в аграрном секторе. 
Вследствие этого активно привлекаются трудовые мигранты, количество которых растет из 
года в год. По данным Министерства труда и социальной защиты населения, в сферу 
сельского хозяйства привлечено в текущем году свыше 3 тысяч неквалифицированных 
иностранных работников. 

Таким образом, текущая ситуация требует не точечных мер, а системного подхода к 
формированию кадрового потенциала. 

Уважаемый Олжас Абаевич! В целях укрепления кадрового потенциала сельских 
территорий необходимо следующее.  

Первое. Объединить усилия государства, науки, образования и бизнеса. Провести 
комплексный мониторинг потребностей аграрного рынка в кадрах и на этой основе 
обновить образовательные программы. 

Особое внимание следует уделить внедрению цифровых технологий, автоматизации 
и инноваций. 

Второе. Разработать и реализовать Дорожную карту по модернизации аграрного 
образования, которая обеспечит тесное взаимодействие вузов, научных организаций и 
предприятий.  

Необходимо развивать дуальное обучение, расширять практику производственных 
стажировок. 

Третье. Создать единую цифровую платформу мониторинга трудоустройства 
выпускников, чтобы министерства сельского хозяйства, науки и высшего образования, 
водных ресурсов и ирригации, труда и социальной защиты населения, высшие учебные 
заведения и акиматы могли своевременно корректировать подготовку кадров под реальные 
запросы отрасли. 

Четвертое. Усилить меры социальной поддержки молодых специалистов: 
обеспечение доступного жилья, развитие инфраструктуры, введение дополнительных 
социальных пакетов, грантов и стажировок.  

Программа «С дипломом в село» должна стать не временной мерой, а стабильным 
механизмом поддержки кадров для сельских территорий. 

Повышение качества аграрного образования и развитие человеческого потенциала ‒ 
это стратегическая задача, напрямую связанная с продовольственной безопасностью 
страны. 

От того, насколько своевременно мы будем готовить специалистов, зависит 
эффективность всего агропромышленного комплекса и устойчивость сельских территорий. 

Полный текст депутатского запроса будет направлен дополнительно. 
С уважением, депутаты Комитета по аграрным вопросам, природопользованию и 

развитию сельских территорий». 
 
ТӨРАҒА. Рақмет.  
Сөз депутат Булавкина Ольга Александровнаға беріледі. 
 
БУЛАВКИНА О.А. Рақмет, құрметті Мәулен Сағатханұлы. 
Депутатский запрос адресован Премьер-Министру Республики Казахстан 

Бектенову. 
«Уважаемый Олжас Абаевич! Проблемы устойчивого развития регионов не могут 

рассматриваться в отрыве от управленческих решений, полностью охватывающих 
экологические аспекты.  

Загрязнение воздуха остается одним из ключевых факторов риска заболеваемости и 
смертности. 

Концентрация промышленных предприятий в городах в сочетании с 
неблагоприятными метеоусловиями приводит к регулярному формированию смога. Это 
напрямую влияет на рост респираторных, сердечно-сосудистых и онкологических 
заболеваний среди жителей, что подтверждается данными Всемирной организации 
здравоохранения и Министерства здравоохранения Республики Казахстан. 

При этом необходимо отметить ключевые пробелы нормативно-правовой базы, что, 
в свою очередь, не позволяет эффективно предотвращать, контролировать и наказывать за 

экологические нарушения, что приводит к ухудшению состояния окружающей среды и 
здоровья людей. 

Так, пункт 3 статьи 146 Предпринимательского кодекса Республики Казахстан в 
полной мере не работает на практике. Внеплановые проверки на промышленных и иных 
предприятиях в силу необходимости пресечения нарушений непосредственно в момент их 
совершения на основании обращений физических и юридических лиц практически 
невозможно обосновать. Предприятия даже при фиксации превышения ПДК вблизи 
производственной площадки не допускают на территорию без регистрации акта проверки. 
Идет потеря времени, что не позволяет оперативно выявлять и фиксировать нарушения в 
деятельности предприятий по эмиссии в окружающую среду. Формулировка об угрозе 
здоровью населения является слишком общей. Это позволяет предприятиям необоснованно 
ломать позицию надзорного органа и отменять результаты проверок, признавая их 
незаконными. Даже оформленные протоколы по статье 462 КоАП Республики Казахстан 
(воспрепятствование) не гарантируют доступа. 

Касательно перевода на дистанционное обучение. Приказы Министерства 
просвещения не регламентируют перевод учебных заведений на дистанционное обучение в 
случае неблагоприятных метеорологических условий (НМУ) с превышением ПДК вредных 
веществ. Так, в октябре 2025 года на основании официальных данных РГП «Казгидромет» 
по согласованию с акиматом города и управлением образования школьники Усть-
Каменогорска были переведены на дистанционное обучение из-за смога, который 
сохранялся несколько дней. А это 66 школ с количеством учащихся 53 тысячи. Помимо 
этого, в колледжах и вузах Усть-Каменогорска обучаются 30 тысяч студентов. И без 
единого нормативного документа соответствующих министерств решить данный вопрос 
практически невозможно. А ведь данная ситуация в областном центре повторяется. 

Нет четких рекомендаций по защите здоровья и жизни населения в случае 
значительного превышения ПДК, особенно в условиях НМУ. Министерством экологии и 
природных ресурсов утверждена Дорожная карта по переходу на стандарты Всемирной 
организации здравоохранения. Но для ее реализации требуются четкие законодательные 
изменения в Правила разработки целевых показателей качества окружающей среды.  

Касательно оповещения населения. Рассылка SMS-сообщений населению 
предусмотрена только для случаев чрезвычайных ситуаций и не распространяется на 
оповещения о неблагоприятных метеорологических условиях. Это означает, что на 
законодательном уровне у ответственных служб нет прямого права использовать систему 
экстренного оповещения для предупреждения о плохом качестве воздуха. Соответственно, 
население зачастую не получает оперативной информации о критическом уровне 
загрязнения и не может принять мер безопасности. 

В связи с вышеизложенным, уважаемый Олжас Абаевич, просим Вас. 
Первое. Разработать прозрачный алгоритм действий, при которых обращения 

физических и юридических лиц, подкрепленные конкретными доказательствами, 
автоматически запускали процедуру проверки, минуя стадию длительного 
предварительного согласования. А для случаев, требующих немедленного реагирования, 
предусмотреть механизм, при котором проверка начинается немедленно на основании 

уведомления контролирующего органа, при этом необходимые согласования с органами 
прокуратуры будут предоставляться в ходе проверки. 

Второе. В Экологическом кодексе Республики Казахстан закреплена форма 
профилактического контроля с посещением. При этом его процедуру можно сделать более 
гибкой и оперативной для быстрого реагирования на экологические нарушения. 

Третье. Рассмотреть вопрос о закреплении в законодательном порядке статей о том, 
что данные, полученные с официальных государственных постов наблюдения за качеством 
окружающей среды, будут являться достаточными и приоритетными доказательствами для 
обоснованной проверки. 

Четвертое. В связи с тем, что информация о НМУ имеет публичное предназначение 
для защиты здоровья населения, необходимо внести изменения и дополнения в пункт 7 
Правил организации системы оповещения, что станет правовой основой для введения 
новых способов информирования. 

Пятое. Закрепить дистанционное обучение в школах, колледжах и вузах как одну из 
официальных форм реализации образовательных программ на период введения режима 
НМУ второй и третей степени и превышения ПДК вредных веществ более чем в 3 раза, что 
позволит органам исполнительной власти принимать решение о переводе учащихся и 
студентов на дистанционный формат для защиты их здоровья. 

С уважением, депутаты Сената Булавкина, Буктугутов». 
 
ТӨРАҒА. Сөз депутат Рүстемов Руслан Рүстемұлына беріледі. 
 
РҮСТЕМОВ Р.Р. Рақмет, құрметті Мәулен Сағатханұлы. 
Депутаттық сауалым Премьер-Министр Бектеновке. 
«Құрметті Олжас Абайұлы! Мемлекет басшысы Қасым-Жомарт Кемелұлы Тоқаев 

осы жылдың 24 сәуірінде өткен Қазақстан халқы Ассамблеясының ХХХІV сессиясында 
сөйлеген сөзінде: «Бүгінде түлектердің 80 пайызға жуығы Ұлттық бірыңғай тестілеуді 
мемлекеттік тілде тапсырады. Биыл алғаш рет мектепке баратын балалардың 70 пайыздан 
астамы қазақ тілінде оқитын болады», ‒ деп нақты атап өткені өзіңізге белгілі. Демек қазақ 
тілі пәнін оқыту әдістемесін жақсарту қазақ тілінің болашағы үшін аса маңызды. Қазақ тілі 
‒ мемлекеттік тіл. Бұл қазақ тілін пән ретінде игеру міндетін арттыра түседі. 

Қазақ тілінің мемлекеттік тіл ретінде дамуын зерттеуші ғалымдар оқыту 
әдістемесінің басты кемшілігі балабақша, мектеп, жоғары оқу орындары бағдарламалары 
арасында өзара сабақтастықтың жоқтығынан деп пайымдайды. 

Ұлт ұстазы Ахмет Байтұрсынұлының «Бұл күнде қазақша оқуда кемшiлiк көп. Қазақ 
мектебіне түзелген программа жоқ, онсыз оқу бір жөннен шықпайды...» деген сөзі әлі де 
өзекті. Бағдарламада баланың ойлау, сөйлеу қабілеттерін дамыту дұрыс ескерілмеген. 
Грамматикалық заңдылықтарды тереңдете оқытпайды, баланың жас ерекшелігіне сәйкес 
лингвистикалық білім берілмейді. Диктант жазу, көркем жазу жоқ. 

Қазақ тілі оқулықтарында да белгілі ғылыми жүйе жоқ. Мысалы, 5-сыныптың 
оқушысы өзінің жас ерекшелігіне қарай тіл мәдениетін, әдеби тіл нормасын сақтап, ауызша 
сөйлей алуы, ойын қағазға жаза білуі керек. Демек мектепте тіл білімінің фонетика, лексика, 
морфология, синтаксис, стилистика секілді салалары оқушылардың жас ерекшелігі мен 

олардың жеке тұлға ретінде қалыптасу психологиясын ескере отырып, жеңілден күрделіге 
қарай жүйесін бұзбай оқытылуы керек. 

Қазақ мектебінде қазақ тілін оқытуға қажетті сағат саны жеткілікті екеніне 
қарамастан оқушыға лингвистикалық білімді жас ерекшелігімен спиралдық әдіс арқылы 
оқыту жүзеге аспай тұр. Осының салдарынан оқушыда коммуникативтік дағды дұрыс 
қалыптаспайды, грамматикалық білім толық берілмейді. Бұлай оқытудағы кемшілік – 5-
сыныпта фонетиканы өтті ме, ол 11-сыныпқа дейін спиралдық әдісімен күрделендіріле 
отырып қайталанбайды. 

Филология мамандығының білім беру бағдарламасында да қазақ тілі мен әдебиеті 
пәндерінің санына ортақ талап жоқ. Әр жоғары оқу орны профессор-оқытушыларының 
әлеуетіне қарай білім беру бағдарламаларын өз қалауынша дайындайды. Бұл дұрыс емес. 
Бір мамандыққа арналған бағдарлама еліміз бойынша бәріне ортақ болу керек. Бағдарлама 
болашақ маманның бойында болуы тиіс құзыреттіліктерге негізделіп жасалуы қажет. 

Жоғары оқу орындарында тілдік емес мамандықтардың қазақ тобына да қазақ тілін 
міндетті кәсіби пән ретінде оқыту керек, яғни тілдік емес мамандықтардың қазақ тобындағы 
студенттер қазақ тілін кәсіби түрде меңгерсе болашақта қазақ тілін сол салада ғылым тілі 
ретінде дамытатын, терминологиясын жүйелейтін білікті маман болып қалыптасар еді. 

Қазақ тілі мен әдебиетін ең көп оқытатын орта – мектеп. Алайда оның білім беру 
стандарты қажетті деңгейде жасалмай, соның негізінде бағдарламасы да кемшін әзірленген. 

Қазақ тілі пәні бойынша жаңартылған бағдарламаның кемшіліктерін жөндеп, қазақ 
тілі пәнін оқытудың мақсат-міндеттерін қайта өзектендіру аса маңызды. Сондай-ақ қазақ 
тілі пәнін орта мектепте оқыту мемлекеттік тілді оқытудың біртұтас жүйесіне кіретінін 
және оның мемлекеттік тіл саясатын іске асырудың басты негізі екенін қаперде ұстауымыз 
қажет. 

Құрметті Олжас Абайұлы! Осыған орай еліміздің барлық қазақ мектептері мен 
жоғары оқу орындарының қазақ топтарында грамматиканы оқытудың ұстанымдарын, қазақ 
тілі мен әдебиеті пәнін оқытудың әдістемелік негіздерін, орта мектептегі қазақ тілі пәнінің 
мемлекеттік тілді оқытудың деңгейлік жүйесіндегі орнын қайта қарап, ең бастысы қазақ 
тілін мемлекеттік тіл ретінде оқытудың тұжырымдамасын қабылдауға ықпал жасауыңызды 
сұраймыз. 

Құрметпен, Р. Рүстемов, Н. Байқадамов, А. Нухұлы, А. Есбай, Қ. Тастекеев». 
Рақмет. 

 
ТӨРАҒА. Рақмет. 
Сөз депутат Рысбекова Ләззат Тұяқбайқызына беріледі. 
 
РЫСБЕКОВА Л.Т. Құрметті Мәулен Сағатханұлы, құрметті әріптестер! 

Депутатский запрос адресован Премьер-Министру Республики Казахстан Бектенову.  
«Уважаемый Олжас Абаевич! Глава государства в своем Послании народу 

Казахстана от 8 сентября 2025 года «Казахстан в эпоху искусственного интеллекта: 
актуальные задачи и их решения через цифровую трансформацию» отметил о 
необходимости придания нового импульса развитию обрабатывающей промышленности в 
стране. При этом указал, что меры поддержки предпринимателям реализуются через 

различные институты с разрозненными подходами и условиями. Была поставлена задача 
упорядочить подходы и обеспечить скоординированную работу. 

Депутаты нашего комитета в начале октября текущего года ознакомились с 
деятельностью АО «Банк Развития Казахстана». 

Банк Развития Казахстана является ключевым институтом развития страны, 
обеспечивающим финансирование приоритетных проектов экономики и призванным 
оказывать поддержку отечественной обрабатывающей промышленности и стимулирование 
промышленного производства. 

Единственным акционером БРК является АО «НУХ «Байтерек». Необходимо 
отметить, что финансирование проектов обрабатывающего сектора осуществляется банком 
за счет бюджетных средств, средств Национального фонда, а также средств, привлеченных 
на коммерческой основе. 

На БРК также возложена функция по кредитованию субъектов бизнеса, 
реализующих крупные прорывные проекты в приоритетных секторах экономики, 
объявленных Главой государства. 

В 2024 году БРК профинансировал 58 проектов на сумму 1,4 триллиона тенге. За 
восемь месяцев текущего года банк выделил средства на реализацию 48 проектов на сумму 
1,2 триллиона тенге.  

Необходимо отметить, что из 17 крупных прорывных проектов на сегодня банком 
осуществлено финансирование только одного проекта на сумму 25,8 миллиарда тенге. Это 
мультибрендовый завод по производству китайских автомобилей ТОО «Astana Motors 
Manufacturing Kazakhstan». Одобрены еще два проекта. 

Вместе с тем, по нашему мнению, главный акцент в подборе проектов должен быть 
сделан на разработку и реализацию механизма финансирования реальных инвестиционных 
проектов, а именно 17 крупных проектов, как наиболее значимых для экономики страны. 

При этом в число проектов, финансируемых банком, в текущем году вошли такие 
как строительство гостиниц в Алматы, Туркестане, приобретение вычислительной 
инфраструктуры и другие. 

При отборе проектов БРК рассматривает заемщиков с точки зрения возврата 
кредитных средств на основе стандартных банковских процедур, без надлежащего учета и 
оценки их влияния на социально-экономическое развитие страны, общестрановой пользы, 
в том числе и для обрабатывающей промышленности. 

Имеется ряд вопросов, на которые следует обратить внимание в первую очередь 
акционеру банка ‒ АО «НУХ «Байтерек». К ним относится:  

слабая нацеленность на конечный результат, в том числе низкая ориентированность 
на экспорт и импортозамещение;  

недостаточная ориентированность проектов на получение востребованной 
продукции;  

диспропорция в отраслевой и региональной структуре поддержанных проектов. 
Депутатами комитета для решения указанных вопросов предлагается: 
1) осуществлять отбор проектов с учетом приоритетных секторов экономики, 

имеющих стратегическую значимость для экономики страны, которые окажут наибольший 
мультипликативный эффект; 

2) сфокусировать внимание на поддержке отраслей с большим экспортным 
потенциалом и финансировать проекты, направленные на производство продукции 
высокого передела; 

3) обеспечить оптимальную региональную структуру при отборе и финансировании 
проектов; 

4) провести всесторонний анализ проектов, планируемых к реализации, с акцентом 
на получение значимого социально-экономического и положительного эффекта, по 
возможности применяя инструменты искусственного интеллекта. 

Решение этих вопросов должно быть в центре внимания заинтересованных 
государственных органов и в первую очередь холдинга «Байтерек», который должен 
проработать на системной основе мониторинг достижения всех показателей реализованных 
проектов, осуществлять контроль целевого использования бюджетных средств и 
конкретные меры поддержки. 

Полный текст депутатского запроса направлен в письменной форме. 
О результатах рассмотрения депутатского запроса просим предоставить ответ в 

установленный законом срок. 
С уважением, депутаты Комитета по экономической политике, инновационному 

развитию и предпринимательству». 
 
ТӨРАҒА. Сөз депутат Нұғманов Амангелді Шайхоллаұлына беріледі. 
 
НҰҒМАНОВ А.Ш. Рақмет, құрметті Мәулен Сағатханұлы. 
Депутаттық сауал Премьер-Министрге. 
«Құрметті Олжас Абайұлы! Қазіргі кезеңде жаһандық бәсекелестіктің күшеюі мен 

интеграциялық үдерістердің тереңдеуі, сондай-ақ экономикалық және саяси тәуелсіздікті 
сақтау жолындағы жаңа сын-қатерлер сыртқы экономикалық қызметті мемлекеттік 
реттеудің тиімділігін арттыруды өзекті мәселе ретінде алға тартып отыр.  

Мемлекеттік әкімшілендірудің айқындылығы мен жүйелілігі бюджет негізін 
қамтамасыз етуге, ұлттық мүдделерді қорғауға және отандық кәсіпкерлердің халықаралық 
деңгейде бәсекеге қабілеттілігін нығайтуға айтарлықтай әсер етеді. Осы тұрғыда 2014 
жылға дейін дербес кәсіби орган ретінде мемлекеттік бюджет кірісінің шамамен төрттен 
бірін қамтамасыз еткен кеден қызметін қайта құру мәселесі ерекше маңызға ие. Кеден 
саясаты салық салу жүйесімен шатастырылмауға тиіс, себебі мемлекеттік бюджеттің 
триллиондаған тапшылығын Ұлттық қордың көмегінсіз өтеудің негізгі әлеуетті көзі болып 
табылады және еліміздің экономикалық егемендігін қамтамасыз ететін басты құралдардың 
бірі саналады. 

Аталған жылы кеден органдары Қаржы министрлігіне қарасты Мемлекеттік кірістер 
комитетінің құрамына енгізілді. Бұл шешім мемлекеттік басқару жүйесінің табиғи 
логикасына қайшы келеді. 

Салық органдарының тікелей негізгі міндеті – ішкі фискалдық саясатты жүргізу, 
бюджеттік түсімдерді қамтамасыз ету, сондай-ақ цифрландыру мен жасанды интеллект 
технологияларын енгізу арқылы салықтық әкімшілендірудің тиімділігін арттыру. 

Салық жүйесінде Мемлекет басшысының тапсырмасына сай цифрлық 
трансформация мен берілген реформалардың тиісті деңгейде орындалмай отырғаны 
өкінішті. Осындай жағдайды біле тұра, сыртқы экономикалық саясат пен халықаралық 
экономикалық қауіпсіздікке жауап беретін кеден қызметінің салық құрылымына 
біріктірілуі оның институционалдық дербестігіне елеулі нұқсан келтіріп, мемлекеттің 
экономикалық және саяси егемендігіне кері әсер етеді. Атаулы орган мемлекеттік шекара 
арқылы өтетін тауарлар мен капитал қозғалысын бақылаудың, ұлттық қауіпсіздік пен 
экономикалық егемендікті сақтаудың басты тетігі болып табылады. Сондықтан 
мемлекеттік кеден саясатының институционалдық мәртебесін қайта қарау және дербес 
мемлекеттік орган ретінде қалпына келтіру еліміздің стратегиялық тұрақтылығы үшін аса 
өзекті мәселе. Осыған байланысты сіздің атыңызға бұған дейін де мемлекеттік маңызы бар 
хат жолданған болатын. Бұл маңызды мәселе жөнінде тек Сенат қабырғасынан емес, 
сондай-ақ Парламент Мәжілісінің депутаттары тарапынан да бірнеше мәрте дабыл 
қағылып, сіздің атыңызға депутаттық сауал жолдаған болатын. Алайда Қаржы министрлігі 
аталған мемлекеттік маңызы жоғары сұрақтарға терең әрі жан-жақты талдау жүргізбестен 
мазмұндық тұрғыдан формалды сипаттағы кәсіби негізсіз жауап берген. Мұндай көзқарас 
мемлекеттік маңызы бар мәселені елемеумен тең және елдің стратегиялық мүдделеріне 
салмақты қауіп төндіреді. Сондықтан сіздің атыңызға депутаттық сауалды қайта жолдау 
қажеттілігі туындап отыр. 

Құрметті Олжас Абайұлы! Жоғарыда баяндалған мәселелер Қазақстанның 
қаржылық тұрақтылығы мен экономикалық өсіміне ғана емес, сонымен қатар ұлттық 
қауіпсіздігі мен егемендігіне тікелей қатысты. Әңгіме мемлекетті трансұлттық қылмыстан 
қорғау, стратегиялық тауарлар мен капитал ағындарына бақылауды сақтау және 
азаматтардың мемлекеттік институттарға деген сенімін нығайту туралы болып отыр. 

Осы депутаттық сауалды жеке бақылауыңызға алып, оған «мемлекеттік 
маңыздылық» мәртебесін бере отырып, аталған мәселенің шешілуіне бастамашы 
болуыңызды сұраймыз. 

Депутаттық сауалдың толық мәтіні қосымша ұсынылады. 
Құрметпен депутаттар А. Нұғманов, Б. Жексенбай, С. Ершов, Ғ. Сарыбаев, 

М. Қожаев, А. Сатвалдиев, Г. Шиповских». Рақмет. 
 
ТӨРАҒА. Құрметті әріптестер, басқа депутаттық сауалдар жоқ. 
Осымен Сенат отырысын жабық деп жариялаймын. Баршаңызға рақмет. Сау 

болыңыздар. 
 
ОТЫРЫСТЫҢ СОҢЫ. 

ҚАЗАҚСТАН РЕСПУБЛИКАСЫ ПАРЛАМЕНТІ 
СЕНАТЫНЫҢ ТӨРАҒАСЫ М. ӘШІМБАЕВ

